
 
 

 
 
Reglugerð nr. 12 um dómaramál 
 
 
1. gr. 
Dómaranefnd FRÍ hefur umsjón með menntun, endurmenntun og þjálfun frjálsíþróttadómara í umboði stjórnar 
FRÍ. Nefndin skilgeinir þau hæfniviðmið sem uppfylla þarf.  
Fullgildir frjálsíþróttadómarar, skv. c, d, og e- liðum 2. gr., geta þeir einir verið sem löggiltir eru af stjórn, að 
tillögu dómaranefndar.  
 
2. gr. 
Flokkar frjálsíþróttadómara eru fimm.  
    a) ​ 1. stig - Aðstoðardómarar:  
Eru til aðstoðar öðrum dómurum og mótstjórn á mótum.  
Þeir eru þjálfaðir til starfa í ákveðnum greinaflokkum og sjá mótshaldarar um kennslu og þjálfun.  
    b) ​ 2. stig - Greinadómarar:  
Geta verið greinastjórar á öllum innlendum mótum. Greinaflokkar eru hlaup, stökk og köst.  
Félög/sambönd hafa umsjón með kennslu og þjálfun.  
    c) ​ 3. stig - Héraðsdómarar:  
Geta verið yfirdómarar og mótsstjórar á öllum innlendum mótum, öðrum en meistaramótum og bikarkeppnum 
fullorðinna.  
Þurfa að hafa lokið námskeiðum í öllum þremur greinaflokkunum og staðist skriflegt héraðsdómarapróf.  
FRÍ sér um námskeið til réttinda þeirra.  
    d) ​ 4. stig - Landsdómarar (Samsvarar National Athletics Referee (NAR) hjá World Athletics):  
Geta verið yfirdómarar og mótsstjórar á meistaramótum og bikarkeppnum fullorðinna, og greinastjórar á 
alþjóðlegum mótum.FRÍ sér um námskeið til réttinda þeirra, skv. viðmiðum World Athletics. Einnig er mögulegt 
að sækja þessi réttindi með netnámskeiði hjá World Athletics.  
    e) ​ Sérdómarar:  
Í þessum hópi dómara eru m.a. markdómarar, sem hafa umsjón með rafrænni tímamælingu, ræsar, 
nafnakallsdómarar (Call-Room), sérhæfðir mælingamenn og dómarar í göngu, víðavangs- og fjallahlaupum.  
Fá réttindi sín með námskeiðum sem FRÍ skipuleggur innanlands, eða erlendis á vegum World Athletics/EAA.  
 
3. gr. 
Dómaranefnd FRÍ heldur skrá yfir héraðs-, lands- og sérdómara og gerir tillögur til stjórnar FRÍ um reglur og 
endurnýjun réttinda þeirra. FRÍ skal árlega birta opinberlega skrá yfir dómara og réttindi þeirra.  
Dómaranefnd FRÍ getur svipt dómara réttindum eða lækkað þá í flokki, séu gildar ástæður fyrir hendi.  
 
4. gr. 
Að öðru leyti vísast til laga- og leikreglna FRÍ. 
 

Saga 
1.​ Fyrst samþykkt á Frjálsíþróttaþingi 2014. 
2.​ Uppfært af stjórn FRÍ og gefið út 21. febrúar 2023. 

